
ALLAKKIAQ
Uunga:
Sanaartornermi Brancheudvalgi

Uannga:
Allattoqarfik

Brancheudvalgip ukiuni aggersuni sulinerani inissisimaneq takorluukkallu pillugit

Inissisimaneq
2003-mi martsimi ataatsimeersuarnermut atatillugu entreprenøritut sanaartornermillu sammisaqar​fin​ni brancheudvalgini ilaasortat ataatsimut ataatsimiinneranni aalajangiunneqarpoq ataat​​si​mii​ti​ta​liap makkua sulissutigissagai:

· ”GA-kørekortimik” pilersitsineq.

·  www.ga.gl – imi GA-p ”Immersugassanik kiffartuussivia”-nik ineriartortitsineq

· Sullivinni isumannaatsuuneq

· Sulisunut quppersagaq.

GA-kørekortimik pilersitsianeq:

GA peqatigiiffittut pitsaassutsimik nittarsaassaaq. Taamaattumik piumasaqaatit  peqatigiiffiup ilaa​sor​taminut piumasaqaatai malissavaat.

Suliarinnittussarsiuussinermut kaajallaasitami suliatigit aaqqiagiinnginnerit aaqqinnissaannik aala​jangersakkamik eqqussisoqarnissaa politikikkut akuersaarneqarpoq. Tamatuma aamma kingu​neris​savaa ilaasortanut peqatigiiffiup piumasaqaataanik malinninnginnittunut kinguneqaateqartitsiso​qar​tassasoq:

· Isumaqatigiissunik malinninneq (Soraarnerussutisiat)

· Malittarisassanik malinninneq – GA-mi ilaasortat GA-mi ilaasortat allat under​entre​prenøritut atortassavaat.

· Pitsaassutsip Avatangiisillu qulakkeerneqarnissaannik pikkorissarnerit malitseqar​tinneqarnerat, pitsaassutsip avatangiisillu qulakkeerneqarnissaannut kaajallaasitas​sak​kut piumasaqaatit.

· Qulakkeerineq immaqalu kukkunersiuisumit nalunaaruteqarneq, GA-p ilaasortaasa sillimmasiinermut tunngasut iluarsisimagaat, akileraarutinut akiliisarneq, AEB-mut akiliisarneq il.il.

Piumasaqaatit tamakkua kingunerisaannik ilinniagaqaqqinnissamik neqerooruteqartoqartassaaq:

· Ilinniagaqaqqinnissamik neqerooruteqarneq – aamma GA-mi ilaasortaannarnarnut

Tamatuma saniatigut ilaasortanut malittarisassanik malinninngitsunut pillaanissamut periarfissamik eqqussisoqassaaq. Suliarinnittussarsiuussinermik kaajallaasitami suliatigut aaqqiagiinnginnerit aaq​qinneqarnissaannik aalajangersakkamik atuutilersitsinikkut, pissutsit erloqinartorujussuussapput pe​qa​​ti​giiffimmut ilaasortaasinnaannginneq.

Naliliineq:

Ingerlatsiviit sanaartornermik ingerlatsisut suliatigut aaqqiagiinnginnernik aaqqiisinnaanissaannik piumasaqaateqartoqarnissaanik piumasaqaat piviusunngortinneqarsinnaasimanngilaq. Isumaqati​gii​ssuti​gi​ne​qa​rporli isumaqatigiissutit malinneqarnissaannik, inatsimmi piumasaqaataasumik sillimmatinut tunngasunut, kiisalu tamatumani ilanngullugu pisortanut akiligassaqannginnissamik piumasaqaateqartoqassasoq.

Sanaartornermik ingerlatsiviit tamarmik isumaqatigiissutit malippaat, tamatumani ilanngullugu sulisut soraarnerussutisiaqalernissaannut akiliisarneq.

Avaatangiisit pitsaassutsillu qulakkeerneqarnissaat piviusunngortinneqareerpoq. Kikkulli tamarmik avatangiisit pitsaassutsillu qulakkeerneqarnissaannut iliuuseqarnermut periusissatut piumassaqaa​tit malinngilaat.

Pikkorissarnerit ikittuinnaapput GA-mi ilaasortaannarnut ingerlanneqartussat. Pikkorissarnerit tamarmik ingerlanneqassapput,m taamaattumik AEB-mit aningaasanik aningaasaliisoqarsinnaa​voq, tassa imaappoq tamanut suliarinnittussarsiuunneqassapput.

Ileqqorissutsimut malittarisassat sammisaqarfimmut atuuttut aqqutigalugit pillaanissanut periarfis​saqarpoq. Sulili qularnartoqarpoq ingerlatsiviit tamarmik malerugassat tamakkua malinneraat.

www.ga.gl –imi GA-p ”Immersugassanik kiffartuussivia”-nik ineriartortitsineq

GA-p quppernera nittartagaq suli ineriartortinneqassaaq ilaasortallu pisariaqartitaannut naleqqussarneqassalluni.

Immersugassanik kiffartuussivik ineriartortinneqassaaq, taamaasilluni ilaasortat www.ga.gl aqquti​galugu immersugassanut pappialanullu allanut ulluinnarni pisariaqartinneqartunut toqqaan​nartumik isersinnaassallutik.

Naliliineq:

Qupperneq nittartagaq atuinikkut sananeqaatimigullu ataavartumik ineriartortinneqarpoq. Immersugassanik kiffartuussiviup annertusineqarnissaa imatorsuaq kissaatigineqarsimanngilaq, pitsanngorsarneqarsimavorli immersugassanillu nutaanik ilisisoqarluni.

Sullivinni isumannaatsuuneq

Isumannaatsuunermut aaqqissuutinik pilersitsinnginneq  unammillissutitut atorneqarpoq, tamannalu akuersaarneqarsinnaanngilluinnarpoq.

GA-mi nalinginnaasumik isiginninnermik allannguinissaq sulissutigineqassaaq, taamaasilluni tama​tu​ma​ni nalissat aamma qaffatsinneqassallutik.

Tamatumunnga atatillugu Sullivinnik Nakkutilliisoqarfik SIK-lu suleqatigineqalersinnaapput.

Naliliineq:

Sullivinnik Nakkutilliisoqarfiup SIK-lluunniit suleqatigineqarnerat imatorsuaq pitsanngoriarsiman​ngilaq.

GA-lli sanaartornerup iluani pissutsit ilorraap tungaanut ataavartumik sunnerniarsimavai sullivin​ni avatangiisit pitsaasut eqqarsaatigalugit, tamannalu aamma ajunngitsumik sunniuteqarsimavoq. Ilanngullugu GA-p angusimavaa sullivinni avatangiisinik pikkorissartitsinernik pilersitsineq, sanaartornermi sanasunut aammalu sanaartortitsisunut. Taamaattumik paasineqarluarsimavoq sullivinni avatangiisit pitsaasut pingaaruteqartut sanaartornerup iluani pitsaassutsimut tunisassio​​r​sin​naassutsimullu.

Sulisunut quppersagaq

”Tamanut assilisassamik” sulisunut quppersagaliortoqassaaq, ilaasortat namminneq ingerlatsivim​min​nut naleqqussarsinnaasaannik.

Sulisunut quppersagaq pissarsiarineqarsinnaassaaq uani www.ga.gl.

Naliliineq:

Sulisunut quppersagaq quppernermut nittartakkamut ilineqareersimavoq. Quppersakkap atorne​qar​ne​ranik misissuisoqarsimanngilaq.

Takorluukkat

Brancheudvalgip kingullermik ataatsimiinnermini oqaloqatigiissutigisimavaa sammisaqarfiit suut qini​gaaf​fimmi tulliuttumi ataatsimiititaliap sammissanerai.

Ataatsimiinnermi kingullermi ilaatigut erseqqissarneqarpoq ataatsimiititaliap immikkoortut makkua sammissagai:

Sanaartortitsisut makkununnga isumaat

· Sanaartornermik ingerlatsineq

· Sanaartornerup ingerlarnga

· Sanaartorneq

Sanasut namminneq makkununnga isumaat

· Sanaartornermik ingerlatsineq

· Sanaartornerup ingerlarnga

· Sanaartorneq

Ilinniagaqartitsineq pisinnaassutsinillu qaffaaneq

Naalakkersuisut isiginninnerat inuussutissarsiortullu sulisartunik ilinniarsimasunik nalinginnaa​sumik pisariaqartitsinerat eqqarsaatigalugit ataatsimiititaliap pisariaqartutut isigaa ilinniagaqartitsi​nerit pitsaassusaasa ilinniagaqartullu amerlassusaasa kinguneqaatilimmik oqaluuserineqarnerisa ingerlaannarnissaa.

Eqqarsaatigineqarsinnaavoq sanasut sammisaqarfiisa iluanni siunissami pisariaqartitanik misissu​isoqassanersoq, tamatumani ilanngullugu sammisaqarfinni assigiinngitsuni qanoq amerlatigisut atorneqassanersut, naatsorsuutigineqartutut teknikkikkut ineriartornerit, ilinniagaqarfiit allan​ngor​tinneqarnissaannik pisariaqartitsisut misissorneqarnissaat (assersuutigalugu avatangiisit pitsaassut​sillu qulakkeerneqarnissaasa ilanngunnera, suliassanik paasinninneq – piffissanut pilersaarutit, killissarititat il.il.)

Pitsaassutsimut annertussutsimullu atatillugu pisariaqartitat naammassineqarnissaat qulakkeerniar​lugu ataatsimiititalip sulissutiginiarpaa inuussutissarsiutinik ilinniagaqartitsinerup aqunneqarnerata aaqqissuunneqarnerata allanngortinneqarnissaa.
Homepage:  www.ga.gl
E-mail:  ga@ga.gl

